
LUPE E LUPESSE 
d.mogavero – m.la2anzio 

 

 
SIENTE STANOTTE SIENTE 
COMME ALLUCCANO ‘A LUNA  
ST’ANIMALE AFFAMATE 
‘E SANGHE E DE FURTUNA 
 
SIENTE, SIENTE ‘E RESATE 
QUANNO SCANNANO ‘A PECURELLA 
SENZA CORE NE’ PIETA’ 
MANCO FOSSE ‘NA PAZZIELLA 
 
SO’ TANTE PATATERNE 
CU ‘E MMANE SPORCHE ‘E SANGHE 
SE SPUZZULEANO ‘E CCARNE 
E RIRONO SI UNO CHIAGNE 
 
        E NINNA NANNA E NINNARELLA 
        ‘O LUPO S’A MAGNATO ‘A PECURELLA 
        E NONNA NONNA E NONNARELLA 
        ‘O LUPO S’A MAGNATO ‘A PECURELLA 
 
SEMPE PRONTE A FA ‘E GUERRE 
E NCOPP ‘E CHANEL 
DOPPO ‘O SANGHE E ‘A MATTANZA 
S’ANNETTANO ‘E CURTIELLE 
 
VIPERE SO’ CHINE ‘E BRILLANTE 
E DINT’E A CHESTI NOTTE  
CU ‘A LUNA RUFFIANA 
PAZZEJANO CU ‘E VVITE ‘E LL’ATE 
 
E CU ‘A VITA E ‘A MORTE 
JOCANO A FA’ SCUMMESSE 
SE SENTONO ASSAI FORTE 
STE LUPE E STE LUPESSE 


